PELANCARAN PERTANDINGAN
‘PERAK FOOD HUNTER' 2.0

IPOH, 0GOS 20, 2022 - Kerajaan Negeri Perak melalui Pejabat Pengerusi Jawatankuasa Belia dan Sukan, Komunikasi dan Multimedia
(BSKM) bersama-sama Digital Perak Corporation Holdings (Digital Perak) sekali lagi menganjurkan ‘PERAK FOOD HUNTER’ 2.0, iaitu

program tahunan pertandingan video pendek bertemakan makanan-makanan unik di negeri Perak.

Ini merupakan antara usaha Kerajaan Negeri membantu merancakkan ekonomi sektor makanan tempatan dan secara tidak
langsung membantu menarik para penggemar makanan serta pelancong luar ke negeri Perak melalui pembangunan kandungan
multimedia sebagai medium pemasaran digital. Pertandingan akan bermula pada hari ini dan berakhir pada 30 September 2022 di-

jangka akan menerima sebanyak 300 penyertaan dari seluruh Malaysia.

Majlis pelancaran bagi pertandingan ini dijangka disempurnakan oleh Yang DiPertua Majlis Agama Islam dan Adat Melayu Perak
(MAIPK), YABhg. Tan Sri Mohd Annuar bin Zaini, pada pagi ini, di M Roof Hotel & Residences, sempena program Sesi Percambahan
Minda Pemimpin Belia Negeri Perak Bersama Yang DiPertua MAIPk. Turut bersama-sama menyaksikan gimik pelancaran, Pengerusi
Jawatankuasa BSKM, YB Encik Khairul Shahril bin Mohamed dan Ketua Pegawai Eksekutif Digital Perak, Meor Rezal Fitri bin Dato’
Dr. Hj. Meor Redwan.

Pertandingan ini mempertandingkan reviu makanan dalam kategori terbuka menawarkan hadiah-hadiah wang tunai, trofi dan sijil
daripada pihak-pihak penaja seperti Pejabat BSKM, Digital Perak, Tourism Perak, Hotel Casuarina@Meru, Perbadanan Menteri Besar

Perak (MB Inc.), Perbadanan Pembangunan Pertanian Negeri Perak (PPPNP), Puncak Emas Infra Sdn. Bhd., Mokti’s dan Miker Pizza.

Dijangka turut hadir memeriahkan majlis, Ketua Eksekutif Perbadanan Kemajuan Negeri Perak (PKNP), YBhg. Datuk Redza Rafiq bin
Abdul Razak, Ketua Pegawai Eksekutif Tourism Perak, Cik Nurmalis binti Musa, Pengarah Jabatan Belia dan Sukan Negeri Perak,
Mohd Soufi Bin Mohd Ibrahim, Pengarah Suruhanjaya Komunikasi dan Multimedia Malaysia (SKMM), Zairulnahar Bin Zakaria,

Pengarah Jabatan Penerangan Perak, Haji Mohd Taip bin Haji Ubah serta Pengurus Besar People of Remarkable Talents (P.0.R.T),

Nur Hanim binti Dato’ Mohamed Khairuddin.

Melalui pertandingan ini, para peserta dapat menonjolkan bakat, keaslian dan kreativiti dalam menghasilkan video-video reviu

makanan di tempat-tempat makan yang menarik di Perak.



